
Lis verifikasyon lane 2014 sou 
“Kouman pou pi byen pwofite nan 
ipotèk ou” 

Se yon nouvo lane epi nouvo direktiv yo anvigè fè se yon 
bon lè pou asire ipotèk ou ap pwogrese byen. Nouvo 
direktiv CFPB yo egzije pou founisè sèvis ipotèk la voye 
ba ou plis enfòmasyon epi korije erè san pèdi tan. E si 
to enterè w ap peye a pral chanje ane sa a, y ap avèti w 
alavans pou ba w plis tan pou chèche yon ipotèk ki pi 
bon mache. Tout sa a vle di 2014 dwe yon ane ki gen 
mwens tolalito ak sipriz.  

Nan mwa fevriye a w ap resevwa yon nouvo kontranti 
mansyèl sou ipotèk ou a ki eksplike kouman founisè 
sèvis ipotèk la te aplike peman mansyèl ou yo ak tout 
lòt peman siplemantè ou te fè. Kontrandi ou a ap gen 
tout enfòmasyon enpòtan ou bezwen yo ekri nan yon 
sèl kote. To enterè ou peye a, kantite rès lajan ki rete sou 
prè ipotèk ou a, ak kouman peman ou aplike. Si w ap sèvi 
avèk yon liv koupon, founisè sèvis ipotèk ou pral oblije 
voye w yon liv koupon ki konfòme avèk nouvo direktiv yo.  

Men kouman ou kapab fè direktiv 
nouvo yo travay pou ou:

Tcheke pou reta.   

Avèk detwa eksepsyon, founisè sèvis ipotèk la dwe 
aplike kredi nan peman ipotèk ou depi jou yo resevwa 
peman an. Tcheke kontrandi ou resevwa pou wè si 
peman ou fè te aplike alè. Si se non, rele oswa ekri 
founisè sèvis ipotèk la pou di yo pou korije pwoblèm lan. 

Korije erè. 

Nouvo direktiv ipotèk CFPB yo egzije pou founisè sèvis 
ipotèk la fè, nan yon tan rezonab, ankèt e korije erè ke 
w rapòte. Si founisè sèvis ipotèk la pa ede w lè w rele, 

prezante alekri yon avètisman sou erè a pou kapab gen 
plis pwoteksyon. Ou kapab jwenn yon egzanp lèt sa a 
pou sèvi lè w ap fè rapò sou yon erè. 

Ale nan plizyè kote. 

Kontrandi ipotèk mansyèl ou pral montre w to enterè 
w ap peye ak kantite lajan prensipal la ki rete. Fè 
konparezon to w ap peye avèk to enterè ki gen alèkile. 
Ou kapab jwenn to lokal alèkilè yo swa sou entènèt oswa 
nan seksyon biznis jounal la. Si to enterè w ap peye a plis 
pase to ki gen alèkile, ou kapab chèche wè kijan pou 
refinanse kay ou a.

Prepare pou retabli to w ap peye a. 

Si gen yon Adjustable Rate Mortgage (ARM, to ipotèk 
ki kapab ajiste), founisè sèvis ipotèk la oblije voye ba ou 
yon estimasyon sou nouvo peman  ou yo sou sèt oswa 
wit mwa anvan to enterè w ap peye a retabli pou premye 
fwa a. Si w gen yon ARM ki te deja retabli yon fwa, y 
ap avèti w sou de (2) oswa twa mwa anvan pwochen 
retablisman an fèt. Avi alavans sa a konsevwa pou ba w 
tan pou fè yon bidjè pou nouvo peman ou yo oswa pou 
chèche yon ipotèk diferan.  

Chèche èd ak pran kontwòl. 

Kliyan ki gen pwoblèm pou peye ipotèk yo pral resevwa 
yon avètisman sou nouvo kontrandi mansyèl yo ki di 
peman yo anreta. Epitou jeneralman nouvo direktiv 
CFPB yo egzije pou founisè sèvis ipotèk la kontakte w. 
Men ou pa oblije tann jouk ou anreta pou pran aksyon. 
Pran kontwòl. Si w soumèt ase bonè yon aplikasyon 
konplè pou resevwa èd – nòmalman sa a rele yon “loss 
mitigation application (aplikasyon pou pèt alèjman)” – 
nouvo direktiv CFPB yo egzije pou founisè sèvis ipotèk 
la evalye w pou opsyon ki ta gen dwa disponib pou 
anpeche yo sezi kay ou a.

Kouman pou pran 
plis avantaj nan ipotèk


